
In response to queries, the official spokesperson Mr. Anurag Srivastava said: 

 

కోవిడ్19 సంబంధిత ఔషధాలు మరియు ఫార్మాసూటికల్స్ పై 
మీడియా ప్రశ్నలకు అధికార ప్రతినిధి స్పందన 

ఏప్రిల్ 07, 2020 
 
సందేహాలకు స్పందనగా, అధికార ప్రతినిధి శ్రీ అనురాగ్ శ్రీవాస్తవ ఈ 
విధంగా పేర్కొన్నారు: 
 

‘‘కోవిడ్19 సంబంధిత ఔషధాలు మరియు ఫార్మాసూటికల్స్ సరఫరాపై 
మీడియాలోని కొన్ని వర్గాలు అనవసర వివాదాన్ని సృష్టించేందుకు 
ప్రయత్నిస్తున్నట్లు మా దృష్టికి వచ్చింది. ఒక బాధ్యతాయుతమైన 
ప్రభుత్వంగా, మన సొంత ప్రజల అవసరాల కోసం తగినంతగా ఔషధాల నిల్వలను 
సిద్ధంగా ఉంచామన్న భరోసా ఇవ్వడం అనేది మా మొట్టమొదటి బాధ్యత. 
దీన్ని నిర్ధారించడంలో భాగంగా, ఎగుమతి చేసే ఔషధ ఉత్పత్తుల సంఖ్యను 
నియంత్రించేందుకు కొన్ని తాత్కాలిక చర్యలను తీసుకోవడం జరిగింది. 
అయితే, ఈ సమయంలోనే విభిన్న పరిస్థితుల్లో మనకు ఎంత మొత్తంలో ఈ 
ఔషధాలు అవసరం అవుతాయి అనేదానిపై ఒక సమగ్రమైన మదింపును చేపట్టాం. 
ప్రస్తుత పరిస్థితుల్లో అంచనా వేస్తున్న అన్నిరకాల అత్యవసరాలకూ 
సరిపడినంత ఔషధాల లభ్యత ఉందని నిర్ధారించిన మీదట, ఈ నియంత్రణల్లో 
చాలా వాటిని తొలగించడం జరిగింది. 14 రకాల ఔషధాలపై నియంత్రణలను 
ఎత్తివేస్తూ డీజీఎఫ్ టీ నిన్న ఉత్తర్వులు జారీచేశారు. పారాసెటమాల్ 
మరియు హైడ్రాక్సీక్లోరోక్విన్ (హెచ్ సీక్యూ) విషయానికొస్తే, ఇవి 
లైసెన్స్ డ్ విభాగంలో ఉంచబడతాయి అలాగే వీటి డిమాండ్ పరిస్థితులను 
ఎప్పటికప్పుడు పర్యవేక్షించడం జరుగుతుంది. అయితే, నిల్వల పరిస్థితిని 
చూస్తే, మన కంపెనీలు వాటి కాంట్రాక్టులకు అనుగుణంగా ఎగుమతులు 
జరిపేందుకు వీలుగా అనుమతించేందుకు అవకాశం ఉండవచ్చు. 
 
  



కోవిడ్19 మహమ్మారి భయానక పరిస్థితుల దృష్ట్యా, అంతర్జాతీయ 
సమాజమంతా తప్పనిసరిగా బలమైన సంఘీభావం మరియు సహకారాన్ని 
అందించుకోవాలని భారత్ ఎల్లప్పుడూ కోరుకుంటూ వస్తోంది. ఇతర దేశాల 
పౌరులను వారి స్వదేశాలకు తరలించడంలో మా చర్యలకు కూడా ఇదే ధోరణి 
మార్గదర్శకంగా నిలిచింది. మహమ్మారి నేపథ్యంలో మానవతాపరమైన అంశాల 
దృష్ట్యా, మా సామర్థ్యాలపై ఆధారపడిన పొరుగు దేశాలన్నింటికీ తగిన 
పరిమాణాల్లో పారాసెటమాల్ మరియు హెచ్ సీక్యూలను సరఫరా చేసేవిధంగా 
లైసెన్స్ ఇవ్వాలని భారత్ నిర్ణయించింది. ముఖ్యంగా మహమ్మారి వల్ల 
తీవ్రంగా ప్రభావితమైన కొన్ని దేశాలకు కూడా ఈ అత్యవసర ఔషధాలను 
సరఫరా చేయనున్నాం. ఈ నేపథ్యంలో దీనికి సంబంధించిన ఎలాంటి 
ఊహాగానాలనైనా లేదా ఈ అంశాన్ని రాజకీయం చేసే ప్రయత్నాలను మేము 
సహించం.’’ 
 
న్యూఢిల్లీ 
ఏప్రిల్ 07, 2020 
 
 
 
 
 
 
 
 
 
 
 
 
 
DISCLAIMER: This is an approximate translation. The original is available in English on MEA’s website and 

may be referred to as the official press release. 


